
Sankatahara Chaturthi Puja

સઙ્કટહરચતુર્થીપૂજા

સઙ્કલ્પઃ -શુક્લામ્બર + માસે કૃષ્ણચતુર્થ્યાં શુભતિથૌ શ્રીમહાગણપતિ પ્રીત્યર્થં
સઙ્કટ (ષ્ટ)હરચતુર્થી પૂજાં યથાશક્તિ કરિષ્યે । (કલશપૂજાદિકં સિદ્ધિવિનાયક
પૂજાવત્ ।)
ધ્યાનં -એકદન્તં મહાકાયં તપ્તકાઞ્ચનસન્નિભમ્ ।
લમ્બોદરં વિશાલાક્ષં વન્દેઽહં ગણનાયકમ્॥
આખુપૃષ્ઠસમાસીનં ચામરૈર્વીજિતં ગણૈઃ ।
શેષયજ્ઞોપવીતં ચ ચિન્તયામિ ગજાનનમ્॥
આવાહનં -આગચ્છ દેવ દેવેશ સઙ્કટં મે નિવારય ।
યાવત્પૂજા સમાપ્યેત તાવત્ત્વં સન્નિધૌ ભવ॥
આસનં -ગણાધીશ નમસ્તેઽસ્તુ સર્વસિદ્ધિપ્રદાયક ।
આસનં ગૃહ્યતાં દેવ સઙ્કટં મે નિવારય॥
પાદ્યં - ઉમાપુત્ર નમસ્તેઽસ્તુ નમસ્તે મોદકપ્રિય ।
પાદ્યં ગૃહાણ દેવેશ સઙ્કટં મે નિવારય॥
અર્ઘ્યં -લમ્બોદર નમસ્તેઽસ્તુ રત્નયુક્તં ફલાન્વિતમ્ ।
અર્ઘ્યં ગૃહાણ દેવેશ સઙ્કટં મે નિવારય॥
આચમનીયં -ગઙ્ગાદિસર્વતીર્થેભ્યઃ  આહૃતં જલમુત્તમમ્ ।
ગૃહાણાચમનીયાર્થં સઙ્કટં મે નિવારય॥
સ્નાનં -પયોદધિયુતં ચૈવ શર્કરામધુસંયુતમ્ ।
પઞ્ચામૃતં ગૃહાણેદં સઙ્કટં મે નિવારય॥
કબેરજાસિન્ધુગઙ્ગાકૃષ્ણાગોદોદ્ભવૈર્જલૈઃ  ।
સ્નાપિતોઽસિ મયા ભક્ત્યા સઙ્કટં મે નિવારય॥
વસ્ત્રં -ઇભવક્ત્ર નમસ્તુભ્યં ગૃહાણ પરમેશ્વર ।

વસ્ત્રયુગ્મં ગણાધ્યક્ષ સઙ્કટં મે નિવારય॥
ઉપવીતં -વિનાયક નમસ્તુભ્યં નમઃ પરશુધારિણે ।
ઉપવીતં ગૃહાણેદં સઙ્કટં મે નિવારય॥
ગન્ધાઃ -ઈશપુત્ર નમસ્તુભ્યં નમો મૂષિકવાહન ।
ચન્દનં ગૃહ્યતાં દેવ સઙ્કટં મે નિવારય॥
અક્ષતાઃ -ઘૃતકુઙ્કુમ  સંયુક્તાઃ તણ્ડુલાઃ સુમનોહરાઃ ।
અક્ષતાસ્તે નમસ્તુભ્યં સઙ્કટં મે નિવારય॥
પુષ્પાણિ -ચમ્પકં મલ્લિકાં દૂર્વાઃ પુષ્પજાતીરનેકશઃ ।
ગૃહાણ ત્વં ગણાધ્યક્ષ સઙ્કટં મે નિવારય॥
ૐ ......... નમઃ ।
સુમુખાય ।
એકદન્તાય ।
કપિલાય ।
ગજકર્ણકાય ।
લમ્બોદરાય ।
વિકટાય ।
વિઘ્નરાજાય ।
વિનાયકાય ।
ધૂમકેતવે ।
ગણાધ્યક્ષાય ।
ફાલચન્દ્રાય ।
ગજાનનાય ।
વક્રતુણ્ડાય ।
શૂર્પકર્ણાય ।
હેરમ્બાય ।
સ્કન્દપૂર્વજાય ।
(દૂર્વાયુગ્મૈઃ અર્ચનાં કુર્યાત્)
(ૐ ........ નમઃ)
ગણાધિપાય
ઉમાપુત્રાય

અઘનાશનાય
એકદન્તાય
ઇભવક્ત્રાય
મૂષિકવાહનાય
વિનાયકાય
ઈશપુત્રાય
સર્વસિદ્ધિપદાય
લમ્બોદરાય
વક્રતુણ્ડાય
મોદકપ્રિયાય
વિઘ્નવિધ્વંસકર્ત્રે
વિશ્વવન્દ્યાય
અમરેશાય
ગજકર્ણકાય
નાગયજ્ઞોપવીતિને
ફાલચન્દ્રાય
પરશુધારિણે
વિઘ્નાધિપાય
વિદ્યાપ્રદાય (૨૧)
ધૂપઃ -લમ્બોદર મહાકાય ધૂમ્રકેતો સુવાસિતમ્ ।
ધૂપં ગૃહાણ દેવેશ સઙ્કટં મે નિવારય॥
દીપં -વિઘ્નાન્ધકારસંહારકારક ત્રિદશાધિપ ।
દીપં ગૃહાણ દેવેશ સઙ્કટં મે નિવારય॥
નૈવેદ્યં -મોદકાપૂપલડ્ડુકપાયસં શર્કરાન્વિતમ્ ।
પક્વાન્નં સઘૃતં દેવ નૈવેદ્યં પ્રતિગૃહ્યતામ્॥
ફલાનિ -નારિકેલફલં દ્રાક્ષા રસાલં દાડિમં શુભમ્ ।
ફલં ગૃહાણ દેવેશ સઙ્કટં મે નિવારય॥
તામ્બૂલં -ક્રમુકૈલાલવઙ્ગાનિ  નાગવલ્લીદલાનિ ચ ।
તામ્બૂલં ગૃહ્યતાં દેવ સઙ્કટં મે નિવારય॥
નીરાજનં -કર્પૂરાનલસંયુક્તં અશેષાઘૌઘનાશનમ્ ।

નીરાજનં ગૃહાણેશ સઙ્કટાન્માં વિમોચય॥
પુષ્પાઞ્જલિઃ -ચમ્પકાશોકવકુલ પારિજાત ભવૈઃ સુમૈઃ ।
પુષ્પાઞ્જલિં  ગૃહાણેમં સઙ્કટાન્માં વિમોચય॥
સ્તુતિઃ-ત્વમેવ વિશ્વં સૃજસીભવક્ત્ર ત્વમેવ વિશ્વં પરિપાસિ દેવ ।
ત્વમેવ વિશ્વં હરસેઽખિલેશ ત્વમેવ વિશ્વાત્મકઆવિભાસિ॥ ૨૬૨
નમામિ દેવં ગણનાથમીશં વિઘ્નેશ્વરં વિઘ્નવિનાશદક્ષમ્ ।
ભક્તાર્તિહં   ભક્તવિમોક્ષદક્ષં વિદ્યાપ્રદં વેદનિદાનમાદ્યમ્॥
યે ત્વામસમ્પૂજ્ય ગણેશ નૂનં વાઞ્છન્તિ મૂઢાઃ વિહિતાર્થસિદ્ધિમ્ ।
ત એવ નષ્ટા નિયતં હિ લોકે જ્ઞાતો મયા તે સકલઃ પ્રભાવઃ॥
ઔં નમો હેરમ્બ મદમોદિત મમ સઙ્કટં નિવારય સ્વાહા ઇતિ ૨૧ વારં જપ્ત્વા
પુનઃ દૂર્વયા એકવિંશતિનામભિઃ   અર્ચેત્ ।
અર્ઘ્યં -તિથીનામુત્તમે દેવિ ગણેશપ્રિયવલ્લભે ।
સઙ્કટં હર મે દેવિ ગૃહાણાર્ઘ્યં નમોઽસ્તુ તે॥
ચતુર્થી તિથિદેવતાયૈ ઇદમર્ઘ્યમ્ । (સપ્તવારં)
લમ્બોદર નમસ્તુભ્યં સતતં મોદકપ્રિય ।
સઙ્કટં હર મે દેવ ગૃહાણાર્ઘ્યં નમોઽસ્તુ તે॥
સઙ્કટહર વિઘ્નેશાય નમઃ ઇદમર્ઘ્યમ્ । (સપ્તવારં)
ક્ષીરોદાર્ણવસમ્ભૂત અત્રિગોત્રસમુદ્ભવ ।
ગૃહાણાર્ઘ્યં મયા દત્તં રોહિણીસહિતઃ શશિન્॥
ચન્દ્રાય નમઃ ઇદમર્ઘ્યમ્ । (સપ્તવારમર્ઘ્યં દદ્યાત્ ।)
સમર્પણં ઇદં સઙ્કટહરચતુર્થીપૂજાત્મકં કર્મ મહાગણપત્યર્પણમસ્તુ॥
ઇતિ સઙ્કટહરચતુર્થીપૂજા સમ્પૂર્ણા ।
Proofread by Narendran Madathil

